
(Аьхир 7-пи машнаъ.)

Октябрин 27-ди Табасаран 
райондин администрацияй-
ин актовый залиъ райондин 
депутатарин Собраниейин 
нубатнан сумч1урна сабпи 
заседание гъабхьну.  Заседа-
ние райондин депутатарин 
Собраниейин председатель 
Иса Исаевди ачмиш гъап1ну 
ва к1ули гъубхну. Заседани-
ейиз гьял ап1уз ургуб месэла 
адагънайи. 

Сабпи месэла – му Таба-
саран райондин «Дарвагъ 
гъул» поселениейиан ка-

Райондин депутатарин Собраниейин 
нубатнан заседание гъабхьну

Ккудубшу гьяфтайиъ, яни 
октябрин 28-диъ, Табасаран 
райондин глава Мягьямед 
Къурбанов, райадминистра-
цияйин коллектив, райондин 
депутатарин Собраниейин 
депутатар, КЦСОН-дин ра-
ботникар, СВО-йиъ гъак1и 
военнослужащйирин  ба-
гахьлуйир «Ядигарвалин 
багъдиъ» наратдин ч1еъри-
йир кивбаъ иштирак гъахь-
ну. Улихьнара мялум гъа-
п1ганси, «Ядигарвалин 
багъ» «Ургур чвуччвунна 
сар чуччун» гъалайин багахь 
кивра.

Ч1еърийир, СВО-йиъ гъа-
к1и военнослужащйирин 
багахьлуйирихъди сат1иди, 
СВО-йиъ чан хушниинди 
иштирак гъахьи Идаят Ибра-
гьимовдира кивну. Думу ихь 
райондин Сиртич гъул’ан ву 
ва райадминистрацияйиъ 
райондин главайин социа-
лин месэлйириан кюмекчи-
ди лихура.

«Ядигарвалин багъдиъ» ч1еърийир кивну

«3-пи ноябриъ Табасаран 
райондиъ «Ядигарвалин 
багъ» ачмиш ап1банди ву, 
думу ляхин Дагъустан Ре-
спублиайин глава Сергей 
Меликовдин жягьтлували-
инди ап1урайиб ву. «Яди-
гарвалин багъдиъ»  тялукь 
мемориал хьибди, гьарган 

чруди гъузру гьарар кивди. 
Думу, ватандин интересар 
уьрхюри, чпин жанар фида 
гъап1у игитариз ихь тереф-
наан улупурайи гьюрмат ву», 
- гъапну Табасаран райондин 
глава Мягьямед Къурбанов-
ди.

(СМИ-йиан).

дагънайи депутатар Артур 
Физулиевич Оружевдин ва 
Демиркъяя Камилович Уру-
жевдин райондин депутата-
рин Собраниейин депутатва-
лин ихтиярар тасдикь ап1бан 
гьякьнаан вуйи. Депутатари 
А. Ф. Оружевдин ва Д. К. 
Уружевдин райондин депу-
татарин Собраниейин депу-
татвалин ихтиярар гафсаб-
валиинди тасдикь гъап1ну.

Кьюбпи,  шубубпи ва 
юкьубпи месэлйириан мя-
лумат райадминистрация-

йин юридический отделин 
начальник Расим Аьбдусе-
лимовди тувнийи: «РД-йин 
«Табасаран район» МР-ин 
ругариин муниципалин 
яшайишдин гюзчивал гъаб-
хбан рамкйириъди к1ули 
гъахру ахтармиш’валариъ 
мажбури вуйи т1алабар 
ч1ур ап1уз мумкинвал айи 
ляхнарин сиягь    тасдикь 
ап1бан гьякьнаан»; «РД-
йин «Табасаран район» МР-
ин ругариин муниципалин 

Октябрин 27-диъ Хючнаарин гизаф профилар айи сабпи 
нумрайин лицейиъ математикайин мялимарин республика-
йин слет к1ули гъубшнийи. Республикайин слетдиъ «Таба-
саран район» МР-ин Глава Мягьямед Къурбанов, математи-
кайин мялимарин республикайин  Ассоциацияйин президент 
ва дидин членар, республикайин йиц1ихьуб райондиан 
100-дихьна ужударстар мялимар иштирак гъахьнийи. Шад-
лугънан серенжем райондин музыкайин мектебдиъ урхура-

Математикайин 
мялимарин Республикайин 

слет - ихь райондиъ

Гьюрматлу ватанагьлийир! 
Гьарисан ихь уьлкейиъ но-
ябрин 4-ди халкьдин сабва-
лин Йигъ къайд ап1уру. Думу 
уьлкейиъ политикайин ва 
экономикайин цирклариъ де-
рин дигиш’валар т1ау девриъ 
арайиз гъафи ц1ийи машквар 
ву. Мялум вуйиганси, думу 
машквар къайд ап1бан эвел 
17-пи аьсриз гъябгъюра. 
1612- пи йисан Кузьма Ми-
нин ва Дмитрий Пожарский 
к1ули ади, халкьди Урусат-
дин государство чапхунчйи-
рихьан гъюбхнийи. Думу 
машквар гизаф халкьар яша-
миш шулайи ихь Урусатдин 
сабвалин лишан ву. Гьяйиф-
ки, гъира ихь халкьдиз аьхю 
абйирин ирсназ вафалувал ва 
сабвал улупру йигъ улубкь-
на. Ихь эскрарин улихь ва-
жиблу месэла дийибгъна 
– Украинайиъ 2014-пи йисан 
к1ули гъубшу государство-
йин переворотдиз къаршу 
гъахьи республикйир на-
цизмйихьан, фашизмйихьан 
марцц ап1уб. Варихалкьдин 
сабвали думу месэла к1улиз 
адабгъуз кьувват  туврували-
ин шаклу хьидархьа. Украи-

 Тебрик ап1уб

Халкьдин сабвалин Йигъахъди!
найиъ государствойин пере-
ворот гъап1дари чпин ч1уру 
ниятар – ихь уьлке айт1ан 
кьувватарин кюмекниинди 
дабгъуб – гъирагъдиъ гъи-
бтри адар. Гьадрарикан саб ву 
улихьна йигъари, Израилиъ, 
Палестинайиъ гъягъюрайи 
гьядисйир ишлетмиш ап1ури,  
Мягьячгъалайиъ Уйташ аэро-
портдиъ гъахьи гьядисйир. 
Думу гьядисйир ихь халкь-
дин сабвал дабгъуз ккунди 
айидари тешкил гъап1ну. 
Ухьу дицистар гьяракатарин 
терефкрар духьну ккундар. 
Умудлу вуза, мушваъра ухьу 
ихь халкьдин сабваликан ва 
ихь кьувват сабвалиъ айива-
ликан гьархидархьа.

Халкьдин сабвалин Йи-
гъахъди к1ваант1ан тебрик 
ап1ури, учвуз ва ичв хизана-
риз жандин мюгькам сагъвал 
ва хушбахтвал, вари ужу-
дар ляхнариъ хъуркьувалар 
ккун ап1ураза. Гъит гьарган 
дюн`яйиъ ислягьвал, хал-
кьарин арайиъ мясляаьт ади 
ишри! 

«Табасаран район» 
МР-ин Глава 

М. С. КЪУРБАНОВ.



«Табасарандин сес»                        2  3-пи ноябрь,  2023-пи йис, № 45 (1139)

 

Ухьуз мялум вуйиганси, 
ихь уьлкейи Украинайиъ 
спецоперация ккебгъну кьюд 
йис шула. Думу вахтнан 
арайиъ думу спецопераци-
яйиъ ихь уьлкейин хайлин 
контрактникари, мобили-
зовать дап1найидари, чпин 
хушниинди душнайидари, 
яни военный ляхнарихъди 
аьлакьа айидари, нацистари-
хьан Донбассдин халкь азад 
ап1баъ гьунарар улупура. 
Спецоперацияйиъ иштирак 
шулайидариз гьюкуматдин 
терефнаанси, агьалйирин 
терефнаанра чпихьан шлу 
кюмек ап1ура, жараси шул-
дарш, гафниинди вушра 
агьалйири дурарин тереф 
уьбхюра. Саризра жиниб 
дар, спецоперацияйин ишти-

«Варидихъди сат1иди» ччвур тувнайи фонддин 
директорихъди гюрюшмиш к1ули гъубшну

ракчйир гьюкуматдин тереф-
наан, пулин дакьатарихъди 
ва жара льготарихъди тямин 
ап1ура. Думу гьаци дубхь-
нура ккунду, гьаз гъапиш 

дурари ихь Ватан, халкь, 
хизан бадали чпин жигьил 
жанар фида ап1ура, инвали-
дар шула. Думу спецопера-
цияйиз гъягъюз ккунидарин 

кьадарра ц1иб дар. Хайлин 
кьадар жигьилар спецопе-
рацияйиз чпин хушниинди 
гъягъюра. Спецоперацияйиъ 
гьунарар улупдарикан до-
кументальный фильмйир 
адагъура, очеркар дик1ура, 
хъа гьамус думу спецопе-
рацияйиъ  гъийихдарикан, 
душваъ гьунарар улупда-
рикан ва улупурайидарикан  
китабар адагъуз хъюгъна.

Думу месэлайин гьякьнаан 
25-пи октябриъ «Табаса-
ран район» МР-ин Глава 
Мягьямед Къурбанов Да-
гъустандин региондин СВО-
йиъ иштирак шули гъийиху 
эскрарин абйир-бабариз со-
циалин кюмек тувбан «Вари 
сат1иди» к1уру фонддин 

(Аьхир 3-пи машнаъ.)

жилин гюзчивал гъабхбан 
рамкйириъди к1ули гъахру 
ахтармиш’валариъ мажбури 
вуйи т1алабар ч1ур ап1уз 
мумкинвал айи ляхнарин 
сиягь тасдикь ап1бан гьякь-
наан»; «РД-йин «Табасаран 
район» МР-ин ругариин ав-
томобилин транспортдиъ ва 
рякъярин мяишатдиъ муни-
ципалин гюзчивал гъабхбан 
рамкйириъди к1ули гъахру 
ахтармиш’валариъ мажбури 
вуйи т1алабар ч1ур ап1уз 
мумкинвал айи ляхнарин 
сиягь тасдикь ап1бан гьякь-
наан».

Райондин депутатарин 
Собраниейин заседани-
ейиъ РД-йин «Табасаран 
район» МР-ин ругариин 
яшайишдин, жилин, авто-
мобилин транспортдиъ ва 
рякъярин мяишатдиъ муни-
ципалин гюзчивал гъабхбан 
рамкйириъди к1ули гъахру 
ахтармиш’валариъ мажбури 
вуйи т1алабар ч1ур ап1уз 
мумкинвал айи ляхнарин 
сиягь тасдикь гъап1ну.

Сессияйиъ гьял гъап1у 
хьубпи месэла «Дагъустан 
Республикайин «Табасаран 
район» МР-ин 2024-пи йисан 
садпи январихъанмина  вуйи 
къурулушдин гьякьнаан» 
вуйи. Думу месэлайин гьякь-
наан мялумат Табасаран рай-
ондин администрацияйин  
аппаратдин руководителин 
вазифйир вахтназ вуди тамам 
ап1урайи  Имран Мягьму-
довди тувнийи. Райондин 
депутатарин Собраниейин 
2023-пи йисан 27-пи окт-
ябриъ гъабхьи заседаниейин 
къарариз асас, райондин 
администрацияйин ц1ийи 
къурулуш тасдикь гъап1ну. 
Дидин гьякьнаан къарар  ва 
приложенйир багахь вахтари 
райондин администрация-
йин сайтдин  «Депутатарин 
Собрание – НПА» разделиъ 
тувди.

 Заседаниейиз адабгънайи 
йирхьубпи месэла  РД-йин 
«Табасаран район» МР-ин  
депутатарин Собраниейин 
гъвалахъ тешкил дап1найи 
жигьиларин советдин гьякь-
наан Положение тасдикь 
ап1уб вуйи. Думу месэлайин 
гьякьнаан мялумат райондин 
депутатарин Собраниейин 
председатель Иса Исаевди 
тувнийи.

Ур г у б п и  м е с э л а й и н 
рамкйириъди  депута-
тар «Хюрикк гъулан со-
вет» СП-йиан вуйи депутат 
М.Б.Аьзизовдин  аьрзайиз 
гъилигну. М.Б.Аьзизовди 
чалан райондин депутатарин 
Собраниейин депутатва-
лин ихтиярар алдагъуб ккун 
гъап1ну.

 Аьбдулмажид 
РАШИДОВ.

Нурулла 
РЯГЬИМОВДИ

 гъиву шикил.

Райондин 
депутатарин 
Собраниейин 

нубатнан 
заседание 
гъабхьну

(Эвел 1-пи машнаъ.)

Ихь машкврарин кален-
дариъ ц1ийиди уч1ву машк-
врарикан саб – му халкьарин 
сабвалин Йигъ ву. Думу 
машквар 4-пи ноябриъ къайд 
ап1ура ва ихь уьлкейин агьа-
лйириз 2005- пи йисланми-
на официально рягьятвал 
йивбан йигъ вуди мялум 
дап1на. Халкьарин сабвалин 
Йигъ Урусатдин тарихдин 
уьмриъ аьхю эгьемиятдин 
гьядисайихъди аьлакьалу 
ву - 1612-пи йисан думу 
йигъан Москва поляк чап-
хунчйирихьан азад гъап1ну. 
Халкьарин сабвалин Йигъ – 
му кьягьялвалин, игитвалин 
ва халкьдин гафсабвалин 
машквар ву. Думу йигъан, 
душмандихьан гуч1 дара-
п1ди, инсанар Мининдинна 
Пожарскийин регьберва-
ликкди сат1и гъахьнийи ва 
Ватан душмандихьан азад 
гъап1нийи. Думу машквру 
ухьуз Урусатдин тарихдиъ 
лап аьхю гъалибваликан, 
Урусат гизаф халкьарикан 
ибарат вуйи уьлке вуйи-
валикан ва, вари сат1иди 
гъахьиш, фуну душманди-
инра гъалибвал гъадабгъуз 
шлуваликан сабсана ражну 
к1ваин ап1ура. 

 Урусатдиъ яшамиш шу-
лайидариз думу машквар 
важиблуб ва лазим вуйиб  
ву. Гъи ихь месэла халкьа-
рин арайиъ вуйи мясляаьт, 
сабвал, халкьдин аьдатариз 
ва эдебнан кьиматлувалариз 
вафалувал уьрхюб вуйихь. 
Гъийин вахтна Урусатдин 
роль варидюньяйиъ за шула. 
Хъа ихь государство гужал 
ап1урайиб халкьдин сабвал 
ву. Тарихдин варит1ан читин 
деврариъ халкьдин сабвали 
уьлкейин азадвал ва асиллу 
дарувал уьрхюз, аьхю вуйи 

4-пи ноябрь – халкьдин сабвалин Йигъ

Ихь халкьдин сабвалин 
машквар

Табасаран райондин ад-
министрацияйи райондин 
центр Хючна гъулаъ айи 
кьялан парк дибдиан рас 
ап1уб планламиш дап1на. 
Парк дибдиан рас ап1бан 
проект  РД-йин экономи-
кайин артмиш’валин Мини-
стерствойин  2024-пи йисаз 
вуйи «Ерли жягьтлувалар» 
конкурсдиз хътап1ну.

Райцентриъ айи парк,  

Цци 29-пи октябриъ Та-
басаран райондин глава Мя-
гьямед Къурбанов Урусатдин 
Федерацияйин ва Луганск 
Халкьдин Республикайин 
Игит, генерал-лейтенант, 
Табасаран райондин гьюр-

Эседулла Абачевдин 
гьюрматназ РД-йин 

чемпионат  гъабхьну

Райцентриъ парк ц1ийи 
алап1иди 

Хючна гъулан агьалйириси, 
жара гъулариан гъафидари-
ра рягьятвал йивру йишв 
ву. Амма думу балгувалин 
ляхнар  гизаф йисари гъа-
хури адар.

Проектдиз асас, парк-
диъ гьарар кивиди, биц1и 
архитектурайин формйир 
дивди, гьацира тротуарин 
плиткйир ккахьди.

(СМИ).

хъуркьувалар гъазанмиш 
ап1уз кюмек ап1ури гъахь-
ну. Ихь аьхю абйири  васият 
дап1найи ирс ухьу зарб, ихь 
уьлке хъана артухъди мюгь-
кам ва кьувватлу дап1ну 
ккунду. Гъийин наслари чпи 
ихь аьхю наслариз вафалу ву-
йиб, халкьарин сабвал аьхю 
кьувват вуйиб Украинайиъ 
гъябгъюрайи СВО-йи саб-
сана ражну тасдикь ап1ура. 
Донецкдин ва Луганскдин 
ислягь халкь нацизмйихьан 
азад ап1ури, ихь эскрари 
кьягьялвал ва аьхю гьунарар 
улупура. Думу эскрарин, 
офицерарин арайиъ гизаф 
дагъустанлуйирра, гьадму 
гьисабнаан табасаранарра, а. 
Думу гьядисйириъ улупу гьу-
нарариз лигну, гизаф ихь ва-
танагьлийир женгнан награ-
дйирихъди лишанлу гъап1ну. 
Хъа Хив райондиан Эседулла 
Абачев ва Табасаран район-
диан Руслан Къурбанов, Ис-
рафил Мягьямедов ватандин 
варит1ан заан наградайихъди 
– Урусатдин Игит гьюрмат-
лу ччвурнахъди - лишанлу 
гъап1ну. Дидиз улихьна, 
Сирияйиъ улупу гьунарариз 
лигну, Рустам Мурадовдизра 
Урусатдин Игит ччвур тув-
нийи. Милли гафсабвалин 
ва жямяаьтлугъдин лигимва-
лин, Урусатдин государство 
мюгькам ап1бан идеййир 
айи думу Йигъ гьацира ужув-
лан, инсанарин гъайгъушнан 
йигъра ву. Лап биц1иб вушра, 
думу йигъан гъап1у уж’вал 
рюгь сагъ ап1бан ляхниъ 
сабпи гам гьисаб шулу, хъа 
миллионариинди дицистар 
ужувлан ляхнари ухьу вари 
жямяаьтлугъдин рюгьнан 
сагъламвалихъна хиди.

 
Аь. РАШИДОВ.

матлу ватандаш  Эседул-
ла Абачевдин гьюрматназ 
бахш дап1найи Дагъустан-
дин чемпионатдиъ иштирак 
гъахьну. Соревнованйир хи-
ларихъди кч1ихбаан вуйи. 

(Аьхир 8-пи машнаъ.)

Маважиб за хьибди
2024-пи йисан январианмина ихь уьлкейиъ варит1ан 

ц1ибди вуйи маважиб 18,5 процентдиинди за хьибди.
 Гьаци, Дагъустандиъ варит1ан ц1ибди вуйи маважиб  19 

242 манат тасдикь ап1иди, хъа гьамус думу 16 292 манат ву.

(СМИ).

(Эвел 2-пи машнаъ.)

Ифи тувну, сар шлин-вуш 
уьмур уьбхюб-му аьхю эгье-
мият айи ляхин ву. Урусатдиъ 
тасдикь дап1найи донорарин 
йигъ сифтена-сифте чпиз 
гьич таниш дарудариз гьациб 
уж`вал ап1ру ксариз бахш 
дап1найиб ву. Хъа аьзарлу 
духьнайи касдиз уж`вал 
ап1уз ккунидарин кьадар, 
йиз фикриан, ихь арайиъ 
гизаф а. Гьаддиз ифи тувру 
йигъан душвахъна чпин ифи 
тувуз дуфнайидарин нубат 
аьхюб шулу.

Урусатдин статуправле-
ниейин улупбариинди, ихь 
уьлкейиъ чпин уьмриъ саб 
ражнукьан ифи туву кса-
рин кьадар 60 процент вуди 
гьисаб шула. Гьарисан саб 
ражну, кьюб-шубуб ражну 
ифи туврударра а. Жаваб-
дар ксарин мялуматариин-
ди, Урусатдиъ гьарисан саб 

Донорвалин акцияйиъ ихь районра иштирак гъабхьну

миллионна гьац1 кас ифи 
убзувализ игьтияж айидар 
вуди гьисаб шула.

Эгер бедендин сагъвал 
мюгькамуб вуш, Урусатдин 
18 йист1ан артухъ яш гъаб-
хьи ва 50 килограммт1ан 
артухъ гъагъ айи фунур кас-
дихьанра донор хьуз шулу. 
Донорарин ифи гьар вахтна 
рак уьзур кайидариз, инва-
лидариз, жюрбежюр гъагъи 
уьзрариан кет1ерццнайи 
биц1идариз, асас вуди хат1а-
балайикк ккахъдариз, гизаф 
лазим вуйиб ву. Кет1ер-
ццнайи касдин уьмрик умуд 
кивуз гъитувал-му аьхю 
сувабнан ляхин ву.

Гьамусяаьтна ихь респуб-
ликайиъ РФ-йин Минздрав-
дин госпрограммайин рам-
кайиъди ифи адабгъувалин 
акция к1ули гъябгъюра. 
Думу акцияйиинди 26-пи ок-
тябриъ ихь райондин боль-
ницайиз Урусатдин Уьру 

Хачнан Дагъустан Респуб-
ликайиъ айи отделениейин 
председатель Раиса Шахси-
нова к1улиъ ади духтрарин 
десте гъафнийи.

Раиса Шахсиновайихъди 
гюрюшмиш гъахьнийза. 
Дугъу ич гюрюшмишдиъ 
ихь райондиъ му акция к1у-
ли гъабхуз ужуб гьязурлуг 
айиваликан, варжариинди 
агьалйир ифи тувуз дуф-
найиваликан, ифи тувувал 
гьюрматлу ляхин вуйибдин 
райондин агьалйир гъавриъ 
айиваликан, му акцияйи-
инди адабгъу ифи аьзар-
лу духьнайидариз чарасуз 
лазим       вуйиваликан, 

агьалйири туву ифи дишла 
Мягьячгъалайиъ ифи уьбхру                               
йишваз гъабхруваликан ва 
жара месэлйирикан гъап-
нийи. Дугъу гьацира, ифдин 
рак вуйи агьалйириз чпи 
яшамиш шулайи регионди-
ан донор айивалин кюмек 

аьхюб шлуваликан, гъийин 
йигъаз Дагъустан Респу-
бликайиан 2000 дагъустанлу 
Федералин регистрийиъ 
регистрация дап1найивали-
кан, гьадму гьисабнаан 11 
донори йиккун маълин рак 
вуйидариз кюмек ап1ували-
кан гъапнийи.

Ифи тувувал шубуб дере-
жайиинди тешкил дап1найи: 
ифи тувуз дуфнайидар реги-
страция ап1уб, ифи тувайиз 
т1уб`ан ифи адабгъуб ва 
бедендин сагъламвал ахтар-
миш ап1уб.

Донорвалин акцияйиъ, 
«Табасаран район» МР-ин 
Глава Мягьямед Къурбанов 

улихь гьуч1вну, райондин 
идарйириан, тешкилатариан 
дуфнайи пишекрарин ва жара 
йишвариан, чпин хушниинди 
ифи тувуз дуфнайидарин кьа-
дар гизаф вуйи, пуз шулуки, 
нубат аьхюб хъайи. Ифи 
тувуз ккунди нубат дархьиди 
кьяляхъ хъадакдарра айи.

Ифи тувбан акция ккудуб-
к1бахъан, яни лисхъан, РКК-
йин Дагъустан Республика-
йиъ айи отделениейин дух-
трарин дестейи Хючнаъ 
ерлешмиш духьнайи    лице-
йиъ, гимназияйиъ ва кьюбпи 
нумрайин мектебдиъ заан 
классариъ урхурайидарихъ-
ди донорваликан лекцйир 
гъурхнийи. Гьацира донорва-
ликан урхурайидарин арайиъ 
конкурс к1ули гъубхнийи, 
гъалиб гъахьидариз пешке-
шар тувнийи.

Г ъ и т  и х ь  р а й о н д и н             

агьалйири туву ифдикан                
аьзарлу духьнайидариз кю-
мек ибшри. Ухьуз аьгъдар-
хьуз, му ифи закур ухьузра 
лазим шулдарш. Гьаци ву-
йиган, гьюрматлу газат урх-
рудар, мицдар жумартвалин 
акцйириъ ухьу активно иш-
тирак духьну ккунду. Му ак-
ция ихь халкьдин сагъламвал 
бадали к1ули гъабхурайиб ву. 

 Угълангерек 
АЬБДУЛКЕРИМОВА, 

отделин редактор.
 Шиклариъ: ифи адабгъу-

райигандин геренар.
 Нуруллагь 

РЯГЬИМОВДИ 
гъиву шиклар.

Уьл варибдин к1ул ву. 
Уьлиз ухьу гьюрмат, хъайи-
вал, дидин гьясилвализ асас 
фикир тувну ккунду. Мялум 
вуйиганси, экинар урзру 
хут1ларихъди ихь уьлке дев-
летлу ву. Уьлкейиъ милли-
онариинди гектар экинар 
урзуз жара дап1найи, тартиб 
ап1урайи хут1лар а. Ихь 
уьлкейин агьалйири думу 
хут1-ларин хайлин кьадар 
ишлетмиш ап1ура, заан бе-
гьер битмиш ап1ури, ерий-
ин продукция гъадабгъура.                                       
Гьяйифки, хайлин кьадар 
хут1лар тартиб  дарап1ди 
дирчнура а. Дирчнайи хут1-
ларра тартиб ап1уз мум-
кинвалар  агурайивалин 
гьякьнаан жавабдар ксари 
кми-кмиди гафар-ч1алар 
ап1ури шулу. Хъа, гьясилва-
лиъ алахьурайи читинвала-
риз дилигди, ихь уьлкейин 
мягьсулдрари гьарисан тахи-
лин заан бегьер гъадабгъура. 
Дюз гъапиш, заан бегьер 
гъадабгъуз саспиган гьавай-
ин шараитарира манигъвал 
ап1ури шулу.

Мисалназ,  Урусатдин 
АПК-йин субъектари туву 
мялуматдиинди, гьаму йисан 
20-пи октябриз вуйи улупба-
риинди, ихь  уьлкейиъ вари 
сабишв`инди 137,2 миллион 
тонн (бункерин гъагъ гьи-
сабниинди) тахил уч гъап1-
ну, думу улупуб ккудубшу 
йисан тялукь вахтна 148,1 
миллион тонн вуйи. Гьадму 
гьисабнаан 28,5 миллион 
гектар хут1лариан 93,1 мил-
лион тонн дяхин (гьарсаб 
гектарилан бегьерлувал 32,6 
центнер), 7,8 миллион гекта-
риан 21,7 миллион тонн (28 
центнер) мух, 1,1 миллион 
гектариан 7,4 миллион тонн 
(64,9 центнер) удриз вуйи 
гьяжибугъда, 149,3 агъзур 
гектариан 983,2 агъзур тонн 
(65,8 центнер) дюгю, 753,1 
агъзур гектариан 35,9 мил-
лион тонн (477,3 центнер) 
шекрин чугъундур, 7,2 мил-
лион гектариан 13,2 миллион 
тонн (18,3 центнер) ригъун 
кюкю, 2 миллион гектари-
ан 4,3 миллион тонн (21,6 
центнер) рапс, 2,6 миллион 
гектариан 5,5 миллион тонн 
( 20,8 центнер) соя, гъулан 
мяишатдин предприятйири 
ва фермерари 269,7 агъзур 
гектариан 7,5 миллион тонн 
(279,7 центнер) картфар, 
147,7 агъзур гектариан 4,5 
миллион тонн (304 центнер) 
бистнин мейвйир уч гъап1ну.

Ихь республикайиъра 
гъулан мяишатдин продук-
ция гьясил ап1увал заан 
дережайиъ а. Гьаци, респуб-
ликайиъ гьаму йисан 250 
агъзур тонн (гьарсаб гекта-
рилан 25 центнер) дяхин, 
270 агъзур тонн т1умт1ар уч 
гъап1ну, уч ап1увал давам 
шули ими, республикайиъ 
дюгю дубзнайи 32 агъзур 
гектарикан 18 агъзур гекта-
риан 90 агъзур тонн дюгю, 
400 агъзур тонндилан зина 
картфар ва жара продукция 
уч гъап1ну, уч ап1увалин 
кампания гьеле давам шула.

 Гъулан мяишатдин отдел.

Бегьер  уч 
дап1ну 

ккудубк1ура

директор Селимхан Салман-
ханович Мирзехановдихъди 
гюрюшмиш гъахьну.  

Гюрюшмиш «Табасаран 
район» МР-ин Глава Мягья-
мед Къурбановдин кабинет-
диъ к1ули гъубшну. Думу 
гюрюшмишдиъ райондин 
депутатарин Собраниейин 
председатель Иса Исаев, 
райондин     администраци-
яйин главайин заместитель 
Ринат Мирзабалаев, рай-
ондин военный комиссар 
Садикь Мурадялиев, ре-
спубликайиъ тешкил дап1-
найи «Дадйирин кьувват» 
сообществойин член, спец-
операцияйиъ гъак1и иш-
тиракчийин дада Армине 
Аьбдуризаева, райондин 
социалин гъуллугъарин, 
идарйириз, жямяаьтлугъ 

«Варидихъди сат1иди» ччвур тувнайи фонддин 
директорихъди гюрюшмиш к1ули гъубшну

тешкилатарин руководите-
лар, КЦСОН-дин саб жерге 
пишекрар иштирак гъахьну.

Гюрюшмишдиъ удуч1вну 
улхури Селимхан Мирзеха-
новди гьаму йисан сентябрь 
вазли Дагъустан Республи-
кайиъ РД-йин Минтруддин 
жягьтлувалиинди «Дурари 
Ватан бадали женг гъабху-
ра» к1уру женгнан машгьур 
китабдин 1-пи том адаб-
гъуваликан, думу китабдик 
СВО-йиъ ихь      республи-
кайиан, гьадму гьисабна-
ан ихь райондианра вуйи 
эскрари улупу ва улупурайи  
гьунарарикан хайлин ма-
кьалйир чап дап1найива-
ликан, думу китабдин 2-пи 
том адабгъуз гьязурлугар 
гъахурайиваликан, дидик 
чап ап1уз ихь райондиан 
СВО-йин гьяракатариъ  иш-

тирак шули гъийихдарин 
гьунарарикан, дурар аргъаж 
гъахьи хизанарикан бик1уз 
гьязурди вуйиваликан, эгер 
материаларин кьадар артухъ 
гъабхьиш, ихь райондиан 
вуйи иштиракчйириз саб том 
китаб бахш ап1уз мумкинвал 
айиваликан гъапнийи. Дура-
рикан вуйи мялуматар уч ва 
гьязур ап1уз чпиз кюмек ту-
вувал дугъу Мягьямед Къур-
бановдикан ккун гъап1нийи.

Чан жикъи улхбаъ Мя-
гьямед Къурбановди ихь 
халкь ватанперверар, юкьур 
табасаран Урусатдин игитар   
вуйиваликан, гьацира СВО-
йиъ иштирак шулайидарин 
арайиан хайлиндар орде-
нарихъди, медаларихъди 
лишанлу дап1найивали-
кан, райондиан гьамусра 
кади Яракьлу Кьувватарин 

жергйириз контрактдиин-
ди гъуллугъ ап1уз хайлин 
эскрар гъягъюрайиваликан, 
чпин хушниинди спецопе-
рацияйиъ иштирак шулайи-
дарин кьадар артухъ вуйива-
ликан ва жара месэлйирикан 
гъапнийи. 

Дугъу гьацира СВО-йиъ 
кечмиш гъахьи эскрарикан 
вуйи мялуматар вахтни-
инди уч ва гьязур ап1уз 
чан заместитель Ринат 
Мирзабалаевдиз райондин                          
культурайин ва образовани-
ейин Управленйирихъди са-
т1иди рабочий десте тешкил 
ап1уз табшуругъ тувнийи. 

 Угълангерек 
АЬБДУЛКЕРИМОВА.

Нуруллагь 
РЯГЬИМОВДИ 

гъиву шикил.

В одном из крупных насе-
ленных пунктов Табасаран-
ского района - в селе Дарваг 
состоялся сход жителей. В 
нем приняли участие глава 
муниципалитета Магомед 
Курбанов, ответственные 
работники администрации, 
представители республи-
канских и федеральных ор-
ганизаций, находящихся в 
районе. 

Открывая встречу, Маго-
мед Курбанов отметил тру-
долюбие, которым славятся 
жители села. «В сравнении 
с другими сельскими по-
селениями, здесь активно 
развивается сельское хо-
зяйство, благодаря ДЗИВу 
местные жители заняты 
работой. Немало дарвагцев 
сейчас находятся на СВО, 
защищают интересы нашей 
Родины»,- добавил он.

Глава района сообщил, что 
за 4,5 года в развитие села 
вложено более 14 миллио-
нов рублей. В 2019 г. в селе 
провели частичный ремонт 
сельского Дома культуры, 
в 2020 г. построили новый 
сквер, в Дарвагской СОШ 
№2 открыли центр «Точка 
роста», выделили школьные 

Глава Табасаранского района принял участие в 
сходе жителей села Дарваг

автобусы для обеих школ 
села. В 2021 году открыли в 
этом селе филиал Республи-
канской спортивной школы, 
благодаря чему создали 10 
новых рабочих мест. В этом 
же году открыли воркаут-
площадку. Эта сумма также 
включает в себя ежегодный 
ремонт, гравирование вну-
трисельских дорог и асфаль-
тирование дороги к селению 
Дарваг по ул. Первомай-
ская и Мустафы Курбанова. 
Кроме того, дополнительно 
около 600 млн рублей было 
выделено на капремонт ав-
тодороги Мамедкала-Хучни. 

Магомед Курбанов под-
черкнул, что на этом оста-
навливаться не планируется, 
так как есть республикан-
ские и федеральные про-
граммы, в рамках которых 
можно провести ремонт 
социальных объектов и вну-
трисельских дорог. 

Кроме того, он отметил, 
что на ремонт внутрисель-
ских дорог влияет и объем 
собранного в СП транспорт-
ного налога. За четыре года 
в Дарвагском сельском посе-
лении он составил 3 миллио-
на рублей, при этом остаётся 

задолженность в размере 2 
млн рублей, а вложено в ре-
монт внутрисельских дорог в 
данном СП за эти же 4 года 
более 4,7 млн рублей.

«Всего же за 4,5 года в 
Дарвагском СП общая сумма 
сбора по всем видам нало-
гов, включая транспортный, 
составляет 9 миллионов ру-
блей, вложено в сельское по-
селение в разы больше»,- до-
бавил глава муниципалитета.

После отчета главы о вы-
полненных в СП работах, 
жители попросили руко-
водство района оказать со-
действие в решении вол-
нующих их вопросов. Речь 
шла о строительстве новой 
школы и строительстве или 
капремонте ФАПа, капре-
монте СДК, нехватке питье-
вой воды, асфальтировании 
внутрисельских дорог, ин-
вентаризации земель, пере-
смотре размера арендной 
платы земель, арендованных 
ДЗИВом и др. 

Магомед Курбанов заве-
рил, что все озвученные 
вопросы будут взяты на кон-

троль и включены в план 
социально - экономического 
развития района на бли-
жайшие годы. Что касается 
строительства новой школы, 
он подчеркнул, что вопросы 
аварийных школ держит под 
личным контролем и при 
каждом визите в республи-
канские ведомства подни-
мает их. Вся необходимая 
документация для строи-
тельства Дарвагской СОШ 

№1 собрана и направлена в 
Министерство образования 
и науки РД. Они в свою оче-
редь обещают при первой же 
возможности финансирова-
ния включить ее в програм-
му строительства. 

Завершилось мероприя-
тие награждением отличив-
шихся жителей за активное 
участие в общественной 
жизни и в проводимых ме-
роприятиях на территории 
села благодарственными 
письмами главы Табасаран-
ского района.

Пресс-служба 
Администрации МР 

«Табасаранский район».

Дорогие дагестанцы!
Все мы с болью в сердце 

воспринимаем события, про-
исходящие на Ближнем Вос-
токе. Во всех наших мечетях 
сегодня молятся за народ 
Палестины, за души безвинно 
погибших стариков, женщин 
и детей, за то, чтобы крово-
пролитие было прекращено 
как можно скорее. 

Однако в это непростое 
для всех нас время происхо-
дящим пытаются воспользо-
ваться те, кто наши чувства 
не разделяет, а лишь пытается 
извлечь выгоду – раскачать 
обстановку в нашей стране. 
События субботнего вечера 
в Махачкале и Хасавюрте – 
яркий тому пример. 

Что произошло? Экстре-
мистские ресурсы, админи-
стрируемые врагами России 
(!), далёкими от Дагестана 
и уж тем более от ислама, 
распространили воинствен-
ные призывы, на которые, к 
сожалению, откликнулись 
некоторые горячие головы. 

Этот инцидент никак не 
красит тех, кто поддался на 
провокации и позволил со-
бой манипулировать. Из-за 
распространённых нашими 
врагами фейков совсем ещё 
молодые ребята оказались на 
грани нарушения закона! 

Хочу отметить оператив-
ную и профессиональную ра-
боту сотрудников региональ-
ного МВД и муниципальных 
властей, благодаря которым 
удалось быстро исправить 
возникшее недоразумение. 
После их грамотных разъяс-
нений все мирно разошлись 
по домам. 

При этом ещё раз обращаю 
внимание на повышение 
эффективности работы всех 
структур, ответственных за 
недопущение противосто-
яния в нашей республике и 
стране. Необходимо прове-
сти тщательные действия по 
обнаружению и нейтрализа-
ции тех деструктивных сил, 
что толкают наших ребят на 
нарушение общественного 
порядка. 

Призываю каждого, кто 
любит Дагестан и думает о 
его будущем, быть благора-
зумным и пресекать любые 
попытки расколоть наше 
общество! Необдуманны-
ми поступками вы только 
усугубляете ситуацию, ра-
дуя подонков, желающих в 
своих целях использовать 
чувство справедливости, не-
равнодушное отношение к 
чужому горю и сплочённость, 
которые всегда отличали да-
гестанцев. Прошу проявить 
терпение, не распространять 
неправдивую информацию 
и не принимать поспешных 
решений. 

Наши молитвы сегодня с 
народом Палестины. За каж-
дой тягостью, несомненно, 
наступает облегчение. Так 
было всегда, будет и сегодня!

(Из СМИ).

Из обращения 
Главы 

Республики 
Дагестан 

Сергея 
Меликова

На этой неделе заместитель главы администрации рай-
она по общественной безопасности Ринат Мирзабалаев 
и заместитель председателя Собрания депутатов района 
Яшар Абдулов ознакомились с проведенным ремонтом 
улицы Кольцевой в селении Хапиль.

Примечательно, что ремонт улицы был проведен со-
гласно поручению главы Табасаранского района Магомеда 
Курбанова в ответ на пожелание проживающего на этой же 
улице Абдурахмана Абдуллаева, дедушки погибшего в ходе 
специальной военной Тимура Абдуллаева.

Ефрейтор Тимур Абдуллаев погиб в бою в марте прошлого 
года при исполнении воинского долга. Воспитывался он 
дедушкой и бабушкой- Абдурахманом и Саяд Абдуллае-
выми. В ходе посещения главы района семьи для передачи 
ордена Мужества погибшего внука, дедушка Абдурахман 
обратился с просьбой помочь с ремонтом улицы, на которой 
расположен его дом.

Дело в том, что улица Кольцевая пролегает по крутому 
склону, полотно ее постоянно смывается после дождей, и 
в холодное время года тяжело по ней передвигаться из-за 
булыжников и ям не только пожилым людям, к которым он с 
супругой относится, но и жителям десятков домов, которые 
на ней расположены.

Ремонтные работы были проведены оперативно. В течение 
нескольких дней дорожниками была завезена песчано-гра-
вийная смесь, выровнено дорожное полотно на протяжении 
почти 300 метров улицы и уложено твердое покрытие. Пла-
нируется еще и возведение подпорной стены.

Ринат Мирзабалаев и Яшар Абдулов пообщались с Аб-
дурахманом Абдуллаевым, поинтересовались его мнением 
о качестве проведенного ремонта улицы и не имеются ли у 
семьи какие-то пожелания, которые могут помочь решить 
муниципальные власти.

А. ИСАЕВ.

Фото Н. РАГИМОВА.

В селении Хапиль заасфальтировали улицу 
по просьбе семьи погибшего в СВО солдата

Математикайин мялимарин Республикайин
 слет - ихь райондиъ

йидари мукьмар йивбиинди 
ва Ахьт1арин мектебдин 
хореографияйин коллектив-
ди «Ургур чвуччвун ва сар 
чуччун» кьисайиз тялукь 
ялхъван ап1балан ккебгъ-
нийи. Серенжем к1ули гъаб-

хурайидар райондин обра-
зованиейин Управлениейин 
методист Лейла Сефербегова 
ва райондин Гимназияйиъ 
11-пи классдиъ урхурайи 
Арслан Кьягьриманов вуйи. 
Серенжем ачмиш ап1уз 
сабпи гаф райондин Глава 
Мягьямед Къурбановдиз 
тувнийи. Мугъу чан улхбаъ 
гъапнийи:  

«Математикайин мялима-
рин республикайин слет ич 
райондиъ к1ули гъабхувал 
райондиан жюрбежюр заан 
урхбан заведенйириъ урху-
райи студентар математикай-
ин илмарин удукьрувалари-
инди тафавутлу шулайивализ 
лигну тешкил дап1найиб ву. 
Узуз райондин артмиш`вал 

анжах ерийин аьгъювалар 
айивалиинди рябкъюразуз. 
Гьаци вуйиган мектебариъ 
урхурайидариз шараитар 
яратмиш ап1уз, материа-
линна-техникайин бина ужу 
ап1уз, чалашмиш шулача. 
Гьарсад йисан математи-

кайиан олимпиадйир к1ули 
гъахури, гъалиб гъахьидар 
Москвайиз шубуд йигъаз-
ди экскурсияйиз гьаърача. 
Гъийин слетдиъ, математи-
кайин ужударстар мялимари 
чпин аьгъювалар ва тажруба 
чиб-чпигъ пай ап1ури, ОГЭ 
ва ЕГЭ тувбаан гележегдиъ 
хъана заан хъуркьувалар 
гъазанмиш ап1ур дупну, 
умуд кивуз ккундузуз». Уч 
духьнайидарихьна илт1и-
к1ури РД-йин педагогарин 
Ассоциацияйин президент  
Анжела Байрамбеговайи 
республикайин саб жерге 
мектебариъ математикайин 
мялимар гьурк1ну адрува-
ликан, гьадму читинвалар 
арайиан адагъну ккунивали-

кан, математикайин дарсар 
кивбан ери за ап1бакан, 
мялимари чиб-чпихъди 
аьлакьа уьбхюри, тажруба 
тарабгъбакан гъапнийи. 
Гьацира  дугъу Мягьямед 
Къурбановдихьинди ил-
т1ик1ури, мектебариъ ин-

женерный классар ачмиш 
ап1бакан, физикайин, ин-
форматикайин, химияйин 
ва биологияйин предметар 
аьгъю ап1баз артухъ фикир 
тувнийиш харжи даршлу-
валикан гъапнийи. РФ-йин 
ва РД-йин математикайин 
мялимарин Ассоциаци-
яйин член, Мягьячгъала 
шагьрин 39-пи нумрайин 
лицейин мялим Зумрут 
Аьбдурягьмановайи гьа-
му йисан к1ули гъубшу 
ГИА гъубшу йисан гъуб-
шубдихъди ттеври, анализ 
гъап1нийи. Айи камива-
лар ашкар ап1ури, дурар 
арайиан адагъуз рякъяр 
улупнийи. Педагогдин, 
классдин руководителин 

ляхнин гьякьнаан темайиан 
Хючнаарин гизаф профилар 
айи сабпи нумрайин лицейин 
мялим Замира Аьзизовайи 
гъапнийи: республикайин 
слетдин ляхин хьуб секци-
яйиъ тажрубалу педагогари 
мастер-классар, тренингар, 

математикайиан жюрбежюр 
дарсар, ОГЭ-йиз ва ЕГЭ-йиз 
гьязурлугвалин методикйир 
гъахбаз бахш гъап1нийи. Се-
ренжем Табасаран райондин 
администрацияйин, РД-йин 
педагогарин Ассоциацияйин 
ва райондин образованиейин 
Управлениейин тешкиллу-
валиинди к1ули гъубхнийи. 
Райондин биц1идарин ярат-
миш ап1барин Хулан пише-
крари биц1идарин аьяндар 
хиларихъди ктау шейэрикан 
хялариз тамаша ап1уз лап 
уткан выставкара дабалгнайи.

 Фарзилат 
РАЖАБОВА.

  Н. РЯГЬИМОВДИ
 гъиву шиклар.

Замир Гьябибуллаевич Ну-
рялиев ихь райондин Ахьит1 
гъулаъ, мялимдин аьхю ва 
албагу хизандиъ бабкан 
гъахьну. Багъри Ахьит1 гъу-
лан кьялан мектеб 1983-пи 
йисан ужудар аьгъювалар 
ади ккудубк1ну. Мектебдиъ 
урхурайиган Замир Нуря-
лиев литературайиин, гео-
графияйиин ва тарихдин 
дарсариин гизаф юк1в алир 
вуйи. Му табиаьт аьгъю ап-
1бан кружокдик кайи, Ахь-
т1арин мектебдин ТОКС-
дин дестейиъ заан активвал 
улупуйи. Гьаци, мектебдиъ 
урхури имидит1ан мугъан 
тарих, асас вуди, багъри 
юрднан тарих, аьгъю ап1уз 
кьастар айи. Чан кьастар 

Заан ччвурназ лайикьлу кас

к1улиз адагъуб метлеб вуди 

му Яро славль 
шагьрин гьюку-
матдин универ-
ситетдин тарих 
ва право факуль-
т е тд и ъ  у р ху з 
уч1внийи. Уни-
верситетдин жя-
мяаьтлугъ уьм-
риъра ужур иш-
тиракчи вуйи Ну-
рялиев душваъ 
ахтармиш`валин 
л я х н а р  к 1 у -
ли гъахбиинра 
машгъулди вуйи. 
Мугъан докла-
дариз саб жерге 
конференцйириъ 
заан кьимат тув-

ру. 1987-пи йисан Иванов-

дин университетдиъ студен-
тарихъди к1ули гъубху конфе-
ренцияйиъ кьюбпи дережайин 
грамотайихъди лишанлу гъа-
п1ну. 1988-пи йисан Сыктыв-
кар шагьриъ к1ули гъубшу 
Вариурусатдин студентарин 
конференцияйиъ Замир Нуря-
лиевдин доклад варит1ан ужуб 
вуди гьисаб ва сабпи дережа-
йин дипломдихъди лишанлу 
гъап1ну. Замир Гьябибуллае-
вич, Ярославльдин гьюкумат-
дин университетдиъ урхури, 
жямяаьтлугъ уьмриъра ужур 
иштиракчи вуйи, комсомол 
ва профсоюз тешкилатарин 
активист гъахьну. Мугъу кьюд 
йисан чпи шефвал гъабхурайи 
гъулан мяишатдиъ студен-

Зарафтар
Кьюр  наркоман  гюрюшмиш  

шулу.
- Серега,  узу  телевизориз 

гъилигунза. Душв`ан к1урай-
ики, наркотикари  табиаьтдин  
халис гюрчегвал  рябкъюз 
гъитурдар.

- Куч1лар  ап1уру, куч1лар. 
Магьа  узуз накь ич улдхъан 
гъябкъюнзуз: хьад, ригъди 
мяъли  ап1ури, жакьвари акв  
туври!!!

***
Пиянди  айи  жви йишвну  

хулаз  гъюру. Раккнариз зенг  
ап1уру.

Сикинди ву… Хъана – зенг. 
Сикинди… Думуган  дугъу  
гьарай  ап1уру:

- Хпир,  т1ап1  раккин! Узухь  
варит1ан  уччву шураз  вари-
т1ан  уччву кюкйирин кунц1 
хьазухь!

 Хпири лап  шадди раккин  
т1ап1ру. К1уру:

- Нашди  яв  кюкйир?
- Хъа нашди варит1ан  уччву 

риш?
***

Чукча, саб  ликриин саб  
жюрейин, хъа  тму  ликриин 
жара жюрейин чекмйир алди, 
ляхниз гъюру. Думу  дици  
гъяркъган, начальникди к1уру:

- Гъарах  хулаз, яв  ликариин  
алахьнайидар дигиш  ап1ин.

- Юлдаш  начальник, йиз  
хулаъ  имбу чекмйирра жа- 
жарадар  ву аьхир.

***
- Узу  папрус  зигувал  дипун-

за,- гъапи  йиз  гъуншди.
-Гьаз? Яв  уьзрарин кьадар 

артухъ гъабхьнийин? – гьерх-
за  узу.

- Ваъ,  артухъ  гъабхьуб уз-
хьан папрус «ча» к1урударин 
кьадар вуйи.

***
 - Гьаз  лихури  адарва?- 

гьерхру  гъвандин  устайи чан 
кюмекчийихьан?

- Накь  гъубхъубдихъан хи-
лар гук1унди  айиз.

- Дици вуш, гъум  ккадап1.
***

- Узу уву гъюрхюнза, уву 
аьхю  гъап1унза, хъа  уву  узуз 
фу  гъап1унва?- тягьна йивуру  
дадайи  чан  биц1ириз.

- Хъа узу  увкан Дада гъа-
п1унза!- дамагъ  кадиси к1уру  
бали.

***
Жилир кечмиш  шулайиган, 

хпири, ишури,  к1уру:
  - Узу  сарди  гъитну, уву  

кечмиш  шулава, жан  аьзиз  
жилир.

Увухъди  узура гьаму  бага-
рихьди гъидиза.

Гуч1  дубхьну,  жилири:
- Гьялак махьан. Гъит  узуз 

сабц1иб  рягьятвал  хьуз.
 ***

Вовочкайи  резиндин  чек-
мийир алахьуру.

- Я жан  бай, ч1атариъ ба-
т1рар адар, жилар  дерццна,- 
к1уру  дадайи.

- Хъа  узуз бат1ур  айи  йишв 
бихъидизуз- разиди  жаваб   
тувру  бали.

 ***
Жилирина  хпири такси  

дебккру.
Жилири таксистдихьан 

гьерхру:
-Базариз  гъахуз  фукьан  пул  

бисидива?
- Варж  манат.
- Хъа хпирра  хъади фукьан?
- Варж  манат.
Жилири,  хпирихьинди ил-

т1ик1ну, к1уру:
- Узу  увуз  гъапнийза,  ах-

макь, уву  саб  кепкинра  ккай-
ир  дарва.

(СМИ-йиан 
гьязур гъап1ур 

У.КЬУРБАНОВА.)

(Ответы на сканв № 43).

(Эвел 7-пи машнаъ.)

Дагъниарин бегьем дару 
кьялан мектебдин мялима-
рин, техработникарин ва ур-
хурайидарин коллективди, 
душваъ мялимарди лихурайи 
Венера Гьямидовайин жилир, 
Мюгьютдин Гьямидовдин 
имирин бай

Сядулла
кечмиш хьувал дерин паш-

манвалиинди мялум ап1бахъ-
ди сабси,  дурариз, дурарин  
хизанариз ва багахьлуйириз 
башсагълугъвал ккун ап1ура.

тарин отряддиз регьбервал 
тувну. Дици хьувализ лигну, 
колхоздин ва университет-
дин терефнаан му Гьюр-
матнан грамотйирихъди ва 
кьиматлу пешкешарихъди 
лишанлу гъап1нийи.

1990-пи йисан комсомо-
лин тешкилатдиъ ужуб ля-
хин гъабхури хьпаз лигну, 
ВЛКСМ-дин ихь райондин 
райкомдин терефнаан му 
Гьюрматнан грамотайихъди-
ра лишанлу гъап1нийи.

1990-пи йисан сентябриъ 
Замир Нурялиевди Ахьт1а-
рин кьялан мектебдиъ чан 
зегьметнан рякъюъ садпи 
гамар алдагъуз хъюгъну. 
Дидхъанмина му чан багъри 
гъулан мектебдиъ тарихдин 
дарсарин мялимди лихура. 
Замир Нурялиев чан ляхин 
ужуйи аьгъю, урхурайида-
рихъди, дурарин  абйир-

бабарихъди ужуб аьлакьа 
уьбхру мялим ву. Мугъахь 
урхурайидари райондин ва 
республикайин олимпиа-
дйириъ приздин йишвар 
гъазанмиш ап1ура.

1997-пи йисан Дагъустан-
дин госуниверситетдиъ пси-
хологдин курсар ккудук1ну 
Замир Нурялиев мектебдиъ 
психологдира лихуз хъюгъ-
ну. 2016-пи йисан му ихь 
райондин образованиейин 
Управлениейиъ методист-
дира лихури гъахьнийи. 
Коллективдиъ гьюрмат гъа-
занмиш дап1найи, гьарган 
дюзвалин тереф уьбхрур 
хьувализ лигну, мугъ`ина чав 
ляхин ап1урайи мектебдин 
профсоюздин тешкилатдин 
председателин вазифйирра 
табшурмиш гъап1нийи. Об-
разованиейин работникарин 
профсоюздин райкомдин 
председателин заместител-

Заан ччвурназ лайикьлу кас

Дагъустан  Республикайин Главайин  Указдиинди, зегьметнаъ 
ва жямяаьтлугъ ляхниъ  лайикьлувалариз лигну,  Табасаран  
райондин  Жямяаьтлугъ  палатайин  председатель  Аьлимирза  
Гьяжиевич  Гьясанов  ва  «Табасаран  район» МР-ин  Главайин   
багахь хьайи яшлуйирин  Советдин  председатель  Къумалат  
Аьлибегович  Къумалатов «Намуслу  зегьметназ  лигну»   меда-
ларихъди лишанлу  гъап1ну.

Наградйирихъди  тебрик ап1ури, Аь.Гьясановдиз ва 
Къ.Къумалатовдиз  гележегдиъра  мюгькам сагъвал ва жямяаьт-
лугъ ляхнариъ хъуркьувалар ккун ап1урахьа.

Редакция.

Тебрик ап1урача!

дира ктагънийи. Аьхиримжи 
вахтна райондин образова-
ниейин работникарин про-
фсоюздин президиумдин 
дахилнаъ а.

2017-2022-пи йисари багъ-
ри мектебдин директорин 
ИКТ-йин заместителдира 
лихури гъахьну. Муниципа-
лин ва регионарин арайиъ 
к1ули гъягъру предметари-
ан вуйи конференцйириъ 
гьарсаб вахтна иштирак 
шулу. 2022-пи йисан турист 
ляхниин машгъул гъахь-
ну: хьадан тят1иларин ва 
асас ляхнихьан азадди вуйи 
вахтна мугъу ихь райондиз 
гъафи туристариз багъри 
райондин гюрчег ва машгьур 
йишвар улупури, дурарин 
тарихдихъди таниш ап1ура.
Мугъахъди экскурсйириъ 
вахт адап1уб туристариз 
гизаф кьабулди шулу. Улихь-
наси «Табасарандин нурар» 

газатди багъри юрд аьгъю 
ап1баз к1ули гъубху конкур-
сдиъ му «Ужурсир багъри 
юрд аьгъюр» номинацияйиан 
гъалиб гъахьну. 2023-пи йи-
сан РД-йин туризмйин Мини-
стерствойиъ переквалифика-
цияйин курсар ккудук1ну ва 
мугъу гид-экскурсоводдин 
аттестация гъадабгъну.

Гизаф йисари жигьил на-
слиз аьгъювалар ва ужуб 
тербия тувбаз, намуслу зегь-
метназ лигну, Замир Нуряли-
евдиз РФ-йин Минпросвеще-
ниейин 2023-пи йисан 24-пи 
июлихъан вуйи приказдиз 
асас «РФ-йин образование-
йин цирклиъ лайикьлу работ-
ник» ччвур тувну. Думу заан 
ччвурнахъди тебрик ап1ури, 
Замир Нурялиевдиз жандин 
мюгькам сагъвал, ляхниъ 
аьхю хъуркьувалар хьуб ккун 
ап1урхьа.

 Фарзилат РАЖАБОВА.

Коллектив учителей, техработников и учащихся Хили-Пен-
джикской средней школы выражает глубокие соболезнования 
техработнице Метанет Гаджиевой по поводу скоропостижной 
смерти сестры

 Сурьет
и разделяет горечь невосполнимой утраты.

Эгер учвуз ккахьу арфанйир 
чру (таза) ранг алди ккундуш, 
дурариин кахьайиз улихьна уб-
хьурайи кьилзи шид (500 грамм 
кьил 1 бедре штукна гьисаб 
вуди) улубзуб, хъасин дишлади 
мич1ли штуккра ккахьуб лазим 
шулу. Хъасин, аьдати саягъни-
инди банкйириъ ахьну, кахьру.      

    Арфанйир ижмиди гъузру, 
эгер дурар ккудут1убси, яни сад 
йигъант1ан артухъ дарди гъи-
дритри, ккахьиш, хъа гьадму 
вахтнара дурар мич1ли штукк 
ккахьну, шид гьарсаб кьюб 
сяаьтди дигиш ап1ури ккунду.

Арфанйир кахьбаз 
насигьятар

Кьилзи штукк ккахьу арфа-
нйир ужуйи уьрхбан бадали, 
дурарикк ккубзру кьилзи штук 
т1умт1арин сирке ва сац1иб 
арагъ (10 литр штук 500 грамм 
кьил, 1 астакан т1умт1арин 
сирке, астакан арагъдин юкьуб 
пайнакан шубуб пай кубзуб ла-
зим ву. Хъа арфанйирин айит1 
ич1и йишв ади дархьбан бада-
ли, т1умт1ин к1ажар кахьру.                  

Арфанйир хуц1руц1ар ап1ру-
дар хьиди, эгер учву дурарик 
мяхъюн гал (3 литр штуккна 
уьл ип1ру саб муч1вриъ айи 
мяхъюн жвилли дап1найи гал) 
кап1иш. Жвиллиди дубкнайи 
гал, к1ару уччварин, ясана 

хрендин к1ажаригъян гъибирж-
ну, банкйирик кипуз шулу.

  Гьацира, ккахьу арфанйир 
хуц1руц1ар ап1рудар хьпан 
бадали, кьялан кьадарнан таза 
арфанйир лазим ву. Дурарик 
шарш гизаф кап1уб герек шул-
дар, 3 литрайин банкайикна 4-6 
грамм ч1яаьн шулу.

Иставутар 
– памадрарин ширейиъ
Меъли жюре иставутар (бол-

гарский), сабсиб кьадарнандар 
ва рангнандар, тумарихьан 
марцц дап1ну, марцциди жи-
к1уру. Гьязур гъап1у иставутар 
3-4 дакьикьайиъ убхьурайи 
штукк ккахьну, ккадац1ну, 

хъасин дишлади  мич1ли штук 
ккахьру. Гьаци дурар гъюдли 
ап1уру. Гъюдли гъахьи иставу-
тар, шид ктубзуз гъитну, чиб – 
чпиъ иври, гизаф  уршбан бада-
ли ч1веъси дап1ну, банкйириъ 
ивру. Дурарикк памадрарин уб-
цурайи шире ккубзну, банкйир, 
мани шид айи йигьгиъ ивну, 45 
дакьикьайиъ урхьуру. Хъасин 
рукьан гъапгъар аларсуру. Саб 
литрйин банка иставутар гьаци 
гьязур ап1бан бадали лазим 
шулу: 400 грамм иставутар, 
600 грамм памадрарин шире, 1 
литр ширейикна 20 грамм кьил 
лазим ву. 

(СМИ-йиан).

Кейванийин фикирназ

Эседулла 
Абачевдин 
гьюрматназ 

РД-йин 
чемпионат  
гъабхьну

Дурар  Каспийск шагьриъ 
К.Курамягьямедовдин ччвур-
нахъ хъайи спортдин Дворец-
диъ к1ули гъушну.

Улихь ккимиди вуйи гю-
рюшмишариъ Дагъустандин 
жюрбежюр шагьрариан ва 
районариан, гьадму гьисаб-
наан Табасаран райондиан, 
23 команда (300-т1ан зина 
живанар, жигьилар, гьаци-
ра дишагьлийир) иштирак 
гъахьнийи.

Серенжем физический 
культурайиан ва спортдиан 
Государствойин Думайин 
комитетдин кюмекниинди 
РД-йин Гьюкуматди тешкил 
гъап1ну.

РД-йин ГЬюкуматдин Ха-
баровск крайиъ айи вакил  
Бейдулла Исаевди мялум 
гъап1нуки,  Урусатдин ва 
Луганск Халкьдин Республи-
кайин Игит Эседулла Абачев-
дин гьюрматназ вуйи нубат-
нан соревнованйир 2024-пи 
йисан  Луганск Халкьдин 
Республикайиъ к1ули гъя-
гъиди ва дурарин статус 
Вариурусатдин хьибди.

Спортдин серенжемдиъ 
РД-йин Главайин РД-йин 
Халкьдин Собраниейиъ вари  
ихтиярар айи вакил Нюсрет 
Уьмаров, РД-йин Халкьдин 
Собраниейин, РД-йин мини-
страрин кабинетдин вакилар, 
шагьрарин   ва районарин 
главйир иштирак гъахьну.

(СМИ-йиан).

(Эвел 2-пи машнаъ.)


